
SazeTak: Ovaj rad se bavi istrazivanjem fikha muslimanskih manjina koje obitavaju na podru¢ju Njemacke. Usko

povezano sa fikhom muslimanskih manjina je svakako i Evropsko vijece za fetve i istrazivanja (ECFR) koje od

1997. godine djeluje u Evropi. Kako i na koji nacin se ogleda fikh muslimanskih manjina u Njemackoj, koliko se

uvazavaju fetve ECFR-a, kakvu recepciju ima djelovanje Vije¢a u Njemackim naué¢nim krugovima kao i medijima,

da li se prihvataju fetve koje izdaje Vijece i koliki je stvarni domet njegovog rada su samo neka od pitanja na koje

ovaj rad pokusava da ponudi odgovor. U 2016. godini je osnovana od strane ECFR-a komisija za fetve u Njemackoj

koja je pokrenula niz naué¢nih tribina i seminara kako bi se uskladila razli¢ita misljenja oko odredenih fikhskih

pitanja kao $to je nastupanje mjeseca ramazana ili njegov zavrsetak.

1. Uvod

U Njemackoj zivi izmedu 3,8
do 4,3 miliona muslimana. Musli-
mani, prema tome, pored katolika i
protestanata Cija je brojnost znatno
veca, €ine trecu po veli€ini vijersku
zajednicu u Njemackoj. Skoro jedna
polovina ima njemacko drzavljanstvo.
74 posto muslimana koji Zive u Nje-
mackoj, su sunije, 13 posto alevija, 7
posto §iija, a ostalih 6 posto su pripa-
dnici drugih muslimanskih vjerskih
usmjerenja. Najveci broj muslimana
se doselio u Njemacku ili potice od
migranata koji su dosli iz Turske,
iz jugoisto¢ne Evrope, sa Bliskog
Istoka, iz juzne ili jugoisto¢ne Azije,
iz Irana, sa prostora Sjeverne Afrike
i drugih afri¢kih zemalja kao i sa
prostora Centralne Azije. Islam je u
Njemackoj i za Njemacku relativno
nova religija. Najvec¢i broj muslimana

zivi normalno i dobro integrirano u
Njemackoj. Medutim, u poredenju s
drugim grupama, stepen organizira-
nosti muslimana je nizak. Samo 20.
posto muslimana organizirano je u
vierskim udruzenjima i zajednicama,
iako je broj onih koji redovno idu u
dzamiju iznad te stope. Mnogobrojne
zajednice, organizacije i udruzenja, ali
i pojedinci predstavljaju $iroku lepezu
raznolikosti muslimanskog Zivota u
Njemackoj, koja se ogleda ne samo u
raznim interpretacijama islama, ve¢ i
u raznim identitetima, stilom Zivota i
stavovima po drustvenim pitanjima.'

Trenutno u Njemackoj kao $to
je slucaj i u drugim evropskim ze-
mljama ne postoji jedinstveno tijelo
koje bi predstavljalo sve muslimane
i koje bi bilo njihov glasnogovornik
(izuzetak Austrija, Spanija). Uvidjevsi
ovu institucionalnu prazninu doslo

se na ideju formiranja Evropskog
vije¢a za fetve koje bi preuzelo tu
ulogu i koje bi na institucionalnom
nivou predstavljalo muslimane u
Evropi. Vijece ima za cilj usmjera-
vanje evropskih muslimana kako da
se ponasaju u svom svakodnevnom
Zivotu. S tim ciljem vijeée djeluje u
Evropi putem izdavanja fetvi, izradom
studija i istrazivanja kojima ¢e se
pruZiti odgovori na pitanja i probleme
sa kojima se suocavaju muslimani u
Evropi. Postavlja se pitanje koliko je
Evropsko vijece za fetve uspjelo da se
nametne kao zvani¢ni, punopravno
priznati elemenat u muslimanskim
zajednicama u Evropi, kako recipiraju
njegov rad i da li uvazavaju njihove

! Savezno ministarstvo unutra$njih po-
slova. http://www.bmi.bund.de, datum
posjete: 10.02.2017.

fetve ili se muslimanske zajednice
oslanjaju na svoje autoritete. Takoder
ovaj rad nastoji da istrazi kako i na koji
nacin se gleda na samu instituciju u
Njemackoj u nau¢nim krugovima kao
i u Njemackim medijima, koliko ga
smatraju mjerodavnim i kako gledaju
na nastojanje vijec¢a da se profilise
kao jedini partner u razgovoru kada
su muslimani u Evropi a takoder i u
Njemackoj u pitanju.

Muslimani u Njemackoj su or-
ganizovani na nacionalnom nivou
gdje ubjedljivo prednjace turske
organizacije. Najbrojnija i najbolje
organizovana zajednica je DIYA-
NET, zatim je slijedi VIKZ, Mili
Gorus, te bosnjacki, arapski i al-
banski dZemati. Svaka zajednica
ima svoje krovne organizacije koje
pruzaju potporu svojim ¢lanovima
na svim poljima pa tako i kada se
radi o donosenju fetvi i trazenju
odgovora na odredena pitanja.

2. Osnivanje Evropskog vijeca
za fetve i istrazivanja

Godine 1992. Unija islamskih
organizacija Francuske (UIOF) or-
ganizirala je simpozij na kome su
prisustvovali renomirani ucenjaci iz
islamskog svijeta koji su razmatra-
li pitanja muslimanskih manjina i
probleme sa kojima se susrecu. Na
spomenutom simpoziju je inicirano
formiranje Evropskog vije¢a za fetve
i istrazivanje. Osnivacka sjednica je
odrzana 29-30. marta 1997. na kojoj
je usvojen Statut Vijeca.

Evropsko vijece za fetve i istra-
Zivanja je osnovano zbog nedostatka
institucionalnog autoriteta muslimana

2 Clanovi ECFR: Yusuf al-Qaradawi,
Predsjednik ECFR (Egipat, Qatar),
Hussein Mohammed Halawa, general-
ni sekretar (Irska), Dr. Ahmad Jaballah
(Francuska), Dr. Ahmed Ali Al-Imam
(Sudan) Mufti Ismail Kashoulfi (Engles-
ka), Ahmed Kadhem Al-Rawi (Engles-
ka), Ounis Qurqgah (Francuska), Rashid
Al-Ghanouchi (Engleska), Abdallah
Bin Bayyah (Saudijska Arabija), Abdul
Raheem Al-Taweel (Spanija), Abdullah
Ibn Ali Salem (Mauritanija), Abdullah
Ibn Yusuf Al-Judai, (Engleska), Abdul

u Evropi. Vijece je zamisljeno da
bude osnovna institucija koja ¢e se
baviti problematikom muslimanskih
manjina na Zapadu i koja ¢e putem
istrazivanja, nau¢nih radova i fetvi
davati odgovore. Takoder vijece nastoji
da zauzme vodecu ulogu i da njegove
fetve budu akceptirane od strane
muslimanskih zajednica u Evropi.

2.1. Organizacija Vijeca

Vijeée ima svoj odbor kojeg
sacinjavaju renomirani islamski
ulenjaci od kojih jedan treéina
mogu biti od onih koji ne Zive na
tlu Evrope.? Analizirajuéi sastav
odbora uvida se da je ve¢ina ¢lanova
odbora orijentalnog porijekla koji
zive u Evropi. Upravo ovakav sastav
gdje je osnovni jezik komunikacije
arapski pravi barijeru izmedu Vije-
¢a i muslimana koji zZive u Evropi
imajuéi u vidu da je u Njemackoj
najbrojnija turska zajednica koja je
nedovoljno ukljucena u rad Vijeca.
Pored odbora u okviru vije¢a djeluju
i komisije kao §to su a) komisija
za fetve, b) komisija za nau¢ni rad,
c) komisija za planiranje i medije i
d) komisija za dijalog i povezivanje.

2.2. Ciljevi Vijeéa

Ciljevi vijeca bi se mogli sazeti
u nekoliko tacaka: 1) priblizava-
nje stavova muslimanskih ucenjaka
evropskih zemalja o vaznim fikhskim
pitanjima; 2) izdavanje fetvi koje ¢e
odgovarati potrebama muslimana u
Evropi; 3) rad na istrazivanjima koja
Ce tretirati nove probleme muslimana
na evropskom tlu; 4) predstavljanje
posebno omladini izvorno islamsko
ucenje i ispravno tumacenje Serijata.

Majeed Al-Najjar, Abdullah ibn Sulay-
man Al-Manee’ (Saudijska Arabija), Dr.
Abdul Sattar Abu Ghudda (Saudijska
Arabija), Dr. Ajeel Al-Nashmi (Kuva-
jt), Al-Arabi Al-Bichri (Francuska), Dr.
Issam Al-Bashir (Sudan), Ali al — Qara
Daghi (Qatar), Dr. Suhaib Hasan Ah-
med (Engleska), Tahir Mahdi (Francus-
ka), Mahboub-ul-Rahman (Norveska),
Muhammed Taqi Othmani (Pakistan),
Muhammed Siddique (Njemacka), Mu-
hammed Ali Saleh Al-Mansour (UAE),
Dr. Muhammed Al-Hawari (Njemacka),

Svi ovi navedeni ciljevi se mogu
ostvariti koristenjem sljedecih sred-
stava: a) formiranjem stru¢nih ko-
misija, b) oslanjanje na autoratitivna
fikhska djela, ¢) uzimanje u obzir
fetvi drugih meritornih akademija
i znanstvenih ustanova, d) rad na
autorativnosti vije¢a u evropskim
zemljama, e) organizovanje seminara,
g) izdavanje redovnih i vanrednih
publikacija i fetvi, h) izdavanje ¢a-
sopisa vijeca.?

2.3. Metodologija Vijeca

Metodologija kojom se koristi
Evropsko vijeca za fetve se oslanja
na priznate izvore $erijatskog prava,
a to su Cetiri primarna izvora: Kur‘an,
Sunnet, konsenzus, i analogija. Ta-
koder uvazava i pomoc¢ne izvore
kao $to su pravna preferencija, opéi
interes, pravna prevencija, nacelo
kontinuiteta, obicaj, misljenje asha-
ba. Vijece se oslanja na cjelokupno
islamsko pravno nasljede koriste¢i
pri tome metodu selekcije (tahayyur)
tj. “skolasticki neotradicionalizam”.*

Pored ovog metoda Vijece slijedi
i tri dodatne metodoloske smjerni-
ce: a)zasnivanje fetvi na priznatim
izvorima i validnoj argumentaciji,
b) primjena nacela olaksavanja (tay-
sir), ¢) uvazavanje ciljeva Serijata
i izbjegavanje pravnih doskocica.
Y. al-Qaradawi pojasnjava da je
primjena nacela olaksavanja bitna
jer omoguéava muslimanima da
dovedu u sklad zahtjeve svoje vjere
sa okolnostima u kojima Zive, zatim
da stvara osjecaj radosti pripada-
nja islamu i da sluzi kao sred-
stvo ocuvanja vjerskog identiteta
muslimana u Evropi.

Mahumoud Mujahed (Belgija), Dr.
Husein Kavazovi¢ (Bosna i Hercego-
vina), Nihad Abdul Quddous Ciftci
(Njemacka), Dr. Naser Ibn Abdullah
Al-Mayman (Saudijska Arabija), Yu-
suf Ibram (Svajcarska), Salah Soltan
(Egipat, USA) : hetp://fwww.e-cfr.org/
members/. datum pregleda 15.02.2017.
http://www.e-cfr.org, datum posjete
17.02.2017

Nedim Begovi¢, Vierska sloboda i mus-
limanske manjine u Evropi, El-Kalem,

Sarajevo, 2015. str. 64.

46



Dr. al-Qaradavi je naveo sljedece
principe na kojima se temelji fikh
muslimanskih manjina:

1. Ispravan idztihad

2. Postivanje op¢ih fikhskih pravila

3. Briga o stvarnom fikhu koji
Zivimo

4. Bavljenje pitanjima kojima
se bave zajednice a ne samo
pojedinci

5. Pribjegavanje metodi olak-
$avanja

6. Pridrzavanje pravila da se fe-
tva mijenja shodno promjeni
razloga

7. Postivanje zakona postupnosti

8. Uvazavanje ljudskih potreba i
nuznosti

9. Oslobadanje od mezhebskog

slijedenja.’

3. Recepcija fikha muslimanskih
manjina i rada Vijeéa u Njemackim
nau¢nim krugovima i medijima
Kada se govori o institucijama koje
predstavljaju muslimane na Zapadu
Evropsko vijece za fetve i istrazivanja
zauzima veoma znacajno mjesto u
njemackim nau¢nim krugovima i
medijima. U nau¢nim krugovima i
medijima uglavnom se na Vijece gleda
sa skepsom, predrasudama i zauzimaju
se kriticka misljenja. Razlog takvog
odnosa lezi u ¢injenici da je jedan od
osnivaca a ujedno i sadasnji predsjed-
nik Vije¢a dr. Yusuf al-Qaradawi kojeg
zbog njegove povezanosti sa “Musli-
manskom brac¢om™ kao i pojedinih
fetviiizjava smatraju konzervativnim
i ekstremnim. Dr. al-Qaradawi se
u svim svojim izjavama ograduje
od bilo kakvog ekstremizma kao i

5 Jusuf el-Kardavi, Fikh muslimanskih
manjina: kako biti musliman na Zapadu?,
preveo: Bilal Merdan, Libris, Sarajevo,
2004, str. 53. - 75.

Kao $to se moze procitati na stranicama
brosure Was ist Islamismus, (Staje islami-
zam), koju je izdala Drzavna ustanova za
zastitu ustava pokrajine Hessen), 2014,
str. 8. Organizacija Muslimanska braca
su jedna od organizacija koju je Drzavna
ustanova za zastitu prava u Njemackoj
okarakterisala kao ekstremnu ili da ima

samoubilackih akcija, medutim kada
je u pitanju Palestina on smatra da su
takve akcije dozvoljene. Upravo ovaj
njegov stav se Cesto citira kao dokaz
njegovih ekstremnih stavova koji ne
odgovaraju savremenom liberalnom
drustvu. Jedna od njegovih fetvi koja
je privukla paznju je vezana za obilje-
zavanje i proslavljanje Nove godine u
islamskom svijetu gdje je kritikovao
sve ¢es¢u pojavu novogodisnjih deko-
racija kao i pridavanje paznje Novoj
godini. Takoder njegovi stavovi u
vezi homoseksualnih brakova koje
smatra nedozvoljenim, kao i spolni
odnosi van braka za koje smatra da
su jedan od velikih grijeha i za koje
je je dozvoljena primjena Serijatskih
smrtnih kazni su rezultirali da se na
al — Qaradawija gleda kriticki i sa
sumnjom. “Njegov izrazeni uticaj
na muslimanske manjine na Zapadu
je kontraverzan. Neki ga smatraju
liberalnim misliocem koji na pra-
gmati¢an nadin nastoji da pomogne
muslimanima na Zapadu da se nose sa
svojim problemima. Nasuprot tome,
isticu drugi autori, al-Qaradawi se
ne moze ni na kakav nacin smatrati
simbolom islamske tolerancije.*’

Vijecu se zamjera konzervativno
drzanje kao i veza sa “vehabijskim”
rezimom u Saudijskoj Arabiji te favo-
riziranje odredenih selefisti¢kih uce-
njaka. “Na svojim internet stranicama
Vijece posvecuje preminulom saudij-
skom muftiji Ibn Bazu, Muhammadu
al-Uthaimin kao i drugim klasi¢nim
uzorima kao §to su Ibn Taimiya i Ibn
Qayyimu al — Jauziyu veliku paznju.
Tako se vehabijski rezim u Saudijskoj
Arabiji oficijelno ne pojavljuje, do
izrazaja ipak dolazi konzervativno
drzanje ovog kremijuma.“®

ekstremnih elemenata u svom djelovanju.
7 Ralf Frauenrath, Yusuf al-Qaradawi und
das Konzept der Wasatiya, (Jusuf al-Qa-
radawi i koncept vesatijje), Akademija za
zastitu drzave, Heimerzheim, 2015, str 7.
Rainer Bruner, Zwischen Laizismus und
Scharia: Muslime in Europa, (Izmedu lai-
cizma i Serijata: Muslimani u Evropi)u
Casopisu Aus Politik und Zeitgeschichte,
(Iz politike i povijesti vremena), Bonn,
br. 21.,2005., str. 9.
 Jorg Schlabach, Scharia im Westen

Jedan od ciljeva koji je pred sebe
Vijece postavilo je rad na autorativno-
sti Vije¢a u Evropi $to neki smatraju
zeljom za monopolom kada je izdava-
nje fetvi u pitanju. “Strategija ECFR
je sasvim jasna. On pokusava da se
postavi u centar pravnog savjetovanja
muslimana, da ih usmjerava te da se
monopolisticki pozicionira. Upitno je
dali ECFR sa svojim fetvama nastoji
da dopre do sireg kruga recipijenata
ili samo do onih muslimana koji nisu
dovoljno organizovani.“

U svim svojim fetvama, a ujedno
kao i jedan od principa djelovanja
Vijeca je zalaganje za oCuvanje zaje-
dnice, (ummeta) te davanje prednosti
koheziji drustva nad pojedina¢nim
individualnim interesima. I ovaj prin-
cip shodno evropskom poimanju
slobode pojedinca je izlozen kritici,
jer se time trazi od svakog pojedinca
da se prikloni ve¢inskom misljenju
koje ne odrazava njegovo vlastito
misljenje i ubjedenje.

Nemuslimani u Njemackoj sma-
traju Vijece konzervativnim i da zbog
svojih krutih stavova ne moze i¢i u
korak sa vremenom, te da odgovore
koje nudi na odredena pitanja nisu
u skladu sa potrebama muslimana
kao $to je odgovor na pitanje da li
je muslimanu dozvoljeno da radi
u restoranima koji pored ostalog
prodaju i svinjsko meso kao $to je
Mc Donalds.™ Vijeée je odgovorilo
u svojim fetvama da opdenito pro-
daja svinjskog mesa nije dozvoljena
i da rad na takvom mjestu kao $to je
Mc Donlads nije dozvoljen. Medutim,
oni koji ve¢ tu rade ne moraju napu-
Stati svoje radno mjesto prije nego li
nadu drugo adekvatnije zanimanje. U
ovom slucaju Vijece je vagalo izmedu

— Muslime unter nicht-islamischer Herr-
schaft und die Entwicklung eines musli-
mischen Minderbeitenrechts fiir Europa,
(Serijat na Zapadu — Muslimani pod
neislamkom vlaicu i razvoj prava mus-
limanskih manjina u Evropi), izdavacka
kuéa LIT, Berlin, 2009., str. 75.
10 Jusuf al — Qaradawi, 4/— Qararat wa al—
fatawa as — sadira an majlis al — urubijy
li —al- ifta wa al-bubut, (Odluke i fetve
izdate od Evropskog vijeca za fetve i ist-
razivanja), 2010, str. 226 1 227.

op¢enite zabrane trgovanja svinjskim
mesom (koje je za konzervativne
islamske ucenjake veoma bitno) i
izmedu ekonomske prinudenosti da
se radi na takvom mjestu.!!

Evropsko vijece za fetve i istraziva-
nja je zamisljeno da ga ¢ine istaknuti
islamski ucenjaci koji zive u Evropi
i da jedna tre¢ina mogu biti oni koji
zive van Evrope. Medutim kada se
razmotri sastav Vije¢a uocava se da
njime dominiraju islamski ucenjaci
arapskog porijekla. U Vijecu se nalaze
i nearapi, ali predstavljaju manjinu.I
ova ¢injenica nije promakla odredenim
istraziva¢ima koji tvrde da ECFR Zeli
da “iskoristi nearape kako bi §irili
svoje radikalno ucenje.“'?

4. Recepcija fikha muslimanskih

manjina i rada Vije¢a u

muslimanskim zajednicama

U Njemackoj je 31. decembra
2015. zivjelo izmedu 4,4.1 4,7. mi-
liona muslimana. Od ukupno 82,8.
miliona stanovnika u Njemackoj
udio muslimana se kreée izmedu 5,4.
i 5,7. procenata. Oko 2,3. miliona
muslimana potjecu iz Turske, §to
predstavlja oko 50% od ukupnog
broja muslimana, oko 800 000 dolaze
sa Bliskog istoka dok oko 500 000.
dolaze iz Jugoisto¢ne Evrope.’

Ovaj kratak demografski prikaz
nam govori o multietnic¢koj strukturi
islamskih zajednica u Njemackoj
koje su nastale shodno nacionalnoj
ili teritorijalnoj pripadnosti. Danas
mozemo govoriti o turskim, arapskim,
bosnjackim i albanskim islamskim

' Redakcija Ufuqa, Fatwas fiir Europa
— Diirfen die Muslime bei Mc Donalds
arbeiten, (Fetve za Evropu — Smiju li
mauslimani u Mc Donaldsu raditi) Ufuq.
de, 16. mart, 2010., str 12.

12 Dr Irfan Al-Alawi, Stephen Suleyman
Schwartz, Kamal Hasani, Veli Sirin,
Daut Dauti, Qanta Ahmed, Eine Ein-
Sflihrung in die Gesetze der Schariah und
in die islamistische Idelogie in Westeuro-
pa, (Uvod u zakone Serijata 1 islamisticke
ideologije na Zapadu), Centar za islamski
pluralizam, London, 2009, str. 27.

3 http://www.deutschlandfunk.de/zahl-

der-muslime-in-deutschland-wie-viel-

zajednicama. U svim ve¢im ili manjim
gradovima postoje mjesni dZzemati koji
predstavljaju dio krovne organizacije.
Na rad i organizaciju dZzemata uticu
krovne organizacije kao i povezanost
sa mati¢nim zemljama ¢ija se misljenja
i fetve uvazavaju.

Analizirajudi sastav vije¢a mozemo
konstatovati da ve¢inu ¢lanova Vijeca
¢ine islamski uéenjaci orijentalnog
porijekla i da je jezik komunikacije
arapski jezik. Jedini predstavnik iz
nase zemlje u ovom vijecu jeste trenut-
ni reisul-ulema dr. Husein Kavazovi¢
a prije njega je bio dr. Mustafa Ceri¢
koji je bio ¢lan ovog vije¢a od njegovog
osnivanja. Iz §ireg regiona Balkana
nema drugih ¢lanova u Vijeéu. Tako-
der,u Vije¢u nema ¢lanova iz drzava
Isto¢ne Evrope kao ni iz Turske s tim
da je ¢lan vije¢a iz Austrije, Mustafa
Mula Oglu, porijeklom iz Turske.™

Oficijelne internet stranice Evrop-
skog vijeca za fetve i istrazivanja™® nude
informacije na arapskom i engleskom
jeziku $to onima koji ne poznaju jedan
od ova dva jezika uskracuje uvid u ak-
tivnosti i djelatnost Vijeca. Stranice se
ne azuriraju svakodnevno nego shodno
bitnim dogadajima koji zasluzuju pa-
znju. Vijece je osnovalo tri komisije,u
Francuskoj, Engleskoj i Njemackoj.*®
Internet stranica komisije Evropskog
vijeca za fetve u Njemackoj je tako-
der dvojezi¢na, arapski i njemacki."”
Stranice trenutno ne sadrze mnogo
informacija osim nekoliko fetvi te
informacije o ciljevima komisije, ¢la-
novima i moguénoséu kontaktiranja.
Djelovanje Vije¢a u Njemackoj je naj-
viSe izrazeno u arapskim dzematima.

millionen-sind-es.886.de., datum posjete

14. februar 2017.
4 Ahmed Purdi¢, Evropsko vijece za fetve
1 istrazivanja zasjedalo u Bosni i Herce-
govini, Glasnik, br. 7-8. 2007. str. 646.
http://www.e-ctr.org/
Objavljivanje pocetka zvani¢nog rada
komisije za fetve u Njemackoj je bilo
12.03.2016. na simpozijumu koji je orga-
nizovan u Njemackoj u Berlinu na temu:
“Proratunavanje namaskih vremena u
Njemackoj i moguénost njegovog uni-
ficiranja za svaki grad.” http://ar.fatawa.
de/ @ w35, datum posjete: 18.01.2017.
17 http://ar.fatawa.de/

15
16

Od turskih dzemata u rad su ukljuceni
Mili G6rus, Diyanet, Centralno vijece
muslimana u Njemackoj (ZDM), Ko-
ordinaciono vije¢e muslimana (KRM),
kao i Vijece imama i u¢enjaka u Nje-
mackoj (RIGD). Imajuéi u vidu da je
komisija tek 2016. godine zapocela sa
zvani¢nim radom ocekuje se da u rad
budu ukljuceni i ostali dZemati i to
ne samo kao ucesnici na simpozijima
nego kao i ¢lanovi komisije.®
Komisija ECFR za Njemacku je
do sada odrzala Cetiri veoma znacajna
simpozija koji su tretirali sljedece
teme: “Evropski musliman izmedu
o¢uvanja identiteta i asimilacije”,
(10. mart 2016), “Problematika pri-
sutnosti muslimana na Zapadu, (11.
mart 2016), “Namaska vremena u
Njemackoj” (12. mart 2016) i “Prvi
fikhski simpozij za Zenu muslimanku
u Berlinu”, (30. april 2016)."
Shodno razlikama koje nastaju
u pogledu nastupanja mjeseca ra-
mazana kao i njegovog zavrsetka
Evropsko vijeée za fetve i istrazi-
vanja je odrzalo zasjedanje 2009.
u Istanbulu gdje su prihvatili mi-
§ljenje koje je Turska usvojila jos
1997. godine. Vijece je donijelo
sljede¢u odluku: “Mjesec ramazan
zapocinje kada bilo gdje na svijetu
bude moguce ugledati mladak. Ovo
videnje moze biti golim okom ili uz
pomo¢ odredenih aparata. Videnje
mora pod nadzorom nauc¢nika i pod
strogim astronomskim uvjetima koji
isklju¢uju bilo kakvu grjesku. Vijeée
je zakljucilo da ¢e izdavati godisnji
kalendar sa pocetkom i zavr§etkom
svakog hidzretskog mjeseca.“%

18 Trenutni sastav potkomisije za Njemac-
ku izgleda ovako: Dr. Khaled Hanafy,
predsjednik, Talal Hady, potpredsjednik,
Mahmoud Abdelaziz, ¢lan, Abdelaziz
Elkhodary, ¢lan, Mohammed Mansour,
¢lan, Muhammad Siddiq Borgfeldt, ¢lan,
Nihat Abdulquddus Ciftci, ¢lan.

9 http://ar.fatawa.de/ = 3511, datum pos-
jete: 18. januar 2017.

2 https://www.iisev.de/134-0-Stellung-
nahme-des-Rates-der-Imame-und-Ge-
lehrten-in-Deutschland-RIGD-zur-Be-
stimmung-des-Ramadans-in-Deutsch-
land-im-Lichte-des-islamischen-Rechts.
html, datum posjete: 18. februar 2017.

Muslimani u Njemackoj su dubo-
ko svjesni nuznosti postojanja fikha
muslimanskih manjina i nacelno
akceptiraju rad Vijeca i uvazavaju
njegove fetve, medutim Vijece nije
prva instanca kojoj se obracaju u po-
trazi za odgovorima na svoja pitanja.
Turske islamske zajednice imaju svoje
autoritete koje uvazavaju i pitaju za
misljenje. Najindikativnija u tom
pogledu je Diyanet koja se direktno
naslanja na drzavu i njene autoritete.
Bosnjacki dZzemati odgovore na svoja
pitanja traze od imama ili od Rijaseta
u BiH tj. fetva-i-emina.

Benjamin Idriz imam u dZema-
tu Penzberg istie da je osnivanje
Evropskog vije¢a za fetve i istrazivanja
jedna dobit za evropske muslimane,
jer Vijece tretira teme koje vijeca za
fetve u islamskim zemljama nisu
tretirali.”! Pored toga B.Idriz upucuje
i kritike na rac¢un Vije¢a zamjerajudi
$to u njega nisu ukljuceni i reforma-
torski ucenjaci kao $to u Vijecu nisu
zastupljene i Zene. Vijece iako ima
prefiks “evropski” se sastoji vecinskim
dijelom od islamskih ucenjaka ori-
jentalnog porijekla i njegov predsje-
davajuéi kako zakljucuje B. Idriz bi
trebao da bude evropski musliman,
visoko kvalificiran islamski ucenjak
koji poznaje evropsko okruzenje kao
i muslimane koji su ovdje odrasli.
Muslimani koji zive u Njemackoj
smatraju da bi trebali imati svoje
vlastito vijece za fetve i to samo jedno
kako ne bi doslo do konfuzije. Vijeée
bi trebalo da bude iznad ideologija,
nacija i organizacija i da u njega budu
ukljuceni kako muskarci tako i Zene
koji su stru¢njaci u raznim islamskim
oblastima i koji dobro poznaju spe-
cifiénosti Zivota u Njemackoj.”

5. Zakljucak

Evropsko vijece za fetve i istraziva-
nja je osnovano sa ciljem da pomogne
muslimanima u Evropi u njihovom
svakodnevnom Zivotu, da o¢uvaju

2 Benjamin Idriz, Griff Gott Herr Imam,
(Pozdrav Bogu gospodine Imame), Die-
derichs, Miinchen, 2010.

2 Tbid, str. 51-52.

svoju vjeru kao i svoj identitet i da im
nakon pomnog istrazivanja problema
ponudi misljenje koje ¢e biti zasno-
vano na validnoj argumentaciji a koje
¢e ujedno iéi u korak sa vremenom
i odgovarati potrebama muslimana
na Zapadu.

Vijece takoder nastoji da objedi-
ni razli¢ita migljenja koja su zastu-
pljena u Evropi, te da donese fetve
koje ¢e biti akceptirane od strane
svih muslimana koji Zive u njoj. Na
tom polju ¢lanovi Vijeéa zasigurno
da ulazu ogroman trud koji zbog
nedovoljne promocije kao i jezicke
barijere, ostaje ogranicen na uzi
krug recipijenata koji govore arapski
jezik. Vije¢e bi trebalo da poradi
na svojoj prezentaciji u Njemackoj
prije svega adekvatnim predstav-
ljanjem na internetu, prevodenjem
fetvi Vijeca na njemacki jezik kao
i svih odluka i preporuka te izrav-
nim kontaktima sa svim islamskim
zajednicama u Njemackoj.

Vijece bi trebalo da ukljuci u
svoj sastav islamske ucenjake koji su
rodeni i odrasli u Evropi kao i da u
vije¢u budu zastupljeni predstavnici
svih etnickih grupa. Iako muslimani
iz Turske predstavljaju preko 50%
svih muslimana u Njemackoj nisu
shodno svom broju proporcionalno
zastupljeni u komisiji za fetve u Nje-
mackoj. Ovo se moze posmatrati ili
kao vid nezainteresovanosti doti¢nih
da budu dio Vijeca, jer se uglavnom
pozivaju na svoje domace autoritete
ili kao vid jo$ uvijek prisutnog ri-
valiteta izmedu Arapa i Turaka ili
zbog ¢injenice da je i u ovoj komisiji
osnovni jezik komunikacije arap-
ski. Takoder ni Islamska zajednica
Bosnjaka u Njemackoj nema svog
predstavnika u Njemackoj komisiji
Evropskog vijeca za fetve.

U njemackim nau¢nim krugovima
kao i medijima se na Vijece gleda sa
puno skepse, prigovara mu se da je
konzervativan, da ne ide u korak sa
vremenom i da ne odgovara na po-
trebe muslimana na Zapadu. Sve ove
tvrdnje poti¢u od onih koji nemaju
dovoljno znanja o islamu ili Zele da i
samo Vijece potcine svojim mjerilima
vrijednosti ne uvazavajuéi ¢injenicu

da je svakoj odluci Vijeca prethodilo
istrazivanje, zatim rasprava i na kraju
donosenja misljenja koje nije uvijek
jednoglasno usvajano.
Muslimanske zajednice u Nje-
mackoj su u duhovnom smislu pove-
zane sa svojim mati¢nim zemljama
iz kojih dolaze imami, vaizi, muftije
i drugi islamski ucenjaci koji preno-
se ona misljenja i fetve koje su usvo-
jene u mati¢nim zemljama. Takoder
putem interneta kao i drugih medija
informacije se prenose enormnom
brzinom gdje odredene grupacije
uvazavaju fetve iz svojih mati¢nih
zemalja odbacujudi islamske nauc¢ne
institucije poput Evropskog vije-
¢a za fetve ili islamske autoritete
koji zive u Evropi. Njemacka kao
i mnoge druge evropske zemlje
su multietnicke i pridrzavanje fe-
tvi iz mati¢nih zemalja je stvaralo
konfuziju na terenu koje je bilo
najizrazitije kod nastupanja mjeseca
ramazana, gdje su zbog razlic¢itih
misljenja oko videnja mladaka jedni
zapocinjali sa postom dok drugi nisu,
ili jedni su klanjali Bajram-namaz
dok su drugi taj dan i dalje postili.
Ovi slu¢ajevi ukazuju na nuznost
postojanja jedinstva muslimana
u Evropi i prihvatanja misljenja
evropskih islamskih institucija kao
§to je Evropsko vijece za fetve i
istrazivanja kako bi ostvarili je-
dinstvo u ovim bitnim pitanjima
kojima ujedno pokazujemo svoju
zrelost, solidarnost i otvorenost.
Islamska zajednica Bosnjaka u
Njemackoj (IZBNJ) koja trenutno
broji 79. dZemata je veoma malo
upoznata sa djelovanjem Evrop-
skog vijeca za fetve i istrazivanja.
Mnogi su upoznati sa radom dr. al
— Qaradawija ¢ija su djela prevedena
na bosanski jezik iako ne poznaju
¢injenicu da je predsjednik Vijeca
upravo dr. al — Qaradawi. Da bi
se ovo stanje prevazislo Vijece tj.
u ovom slucaju komisija vije¢a za
Njemacku bi trebala da se poveze sa
IZBN], pozove njihove predstavnike
da uzmu uce$céa u radu komisije,
odrzi seminare za imame, upozna ih
sa svojim djelatnostima i da ostvari
saradnju na nau¢nom planu.

OF MUSLIM MINORITIES AND THE WORK OF

THE EUROPEAN CONCIL
FOR FATWAS IN GERMANY

R Gdeall Ll WY azs i) Juall N oy

Bilal Hodzi¢

(M\) UijMj s-\.d)U dj))Y\ u,w\axl\ Ja.uj_:)
M\\MMJ w\uwv\mmj¢u)\

r.s.,u.s O BRI P \w)‘ 3 1997 L PUNORLER
A u,«f JVee o I uﬁjuij\ o oLkl
\J«H\ G e oo Loy umdw\ uwﬁ\w
Ayl g M\J&st A Lo ¢l 5l
M\@uégwcumg BK;Y\J,LA))AM.\JJ\
gmbd\w\ M#\JwU\ \.A)cdjdjb
Q) Lol sl ol 13, sl & L;y.a.ﬁ A,A- NS r\c
Cug codl Olilsy Ladal) u\).):,l\ Suad) (“"h"’
anlgy Olas, ,es Lo wuad s

Al S @il i)l LK)
- Jeadl AW (S ylual

Lyl

Novi Muallim ¢ zima 2016 ¢ god. XVII ¢ br. 68

This article deals with the figh of Muslim minorities living
within the territory of Germany. European Council for
Fatwas and Research (ECFR), working in Europe since
1997, is closely related to the figh of Muslim minori-
ties. What are the aspects and main traits of the figh of
Muslim minorities in Germany, to what extent are the
fatwas issued by ECFR acknowledged, how is the Council
perceived by the German intellectuals and the media and
what is the actual domain of the authority of the Council
are only some of the questions that this article attempts to
answer. In the year 2016, ECFR formed the commission
for fatwas and organised a number of academic forums
and seminars with the aim to reconcile differing views
concerning some figh issues such as the beginning of the
month of Ramadan and so on.

Key words: figh, Muslim minorities, Europe, fatwa, Germany,
reception

